
ADMINISTRACION LOCAL

PROVINCIAL
DEPUTACION PROVINCIAL DA CORUNA

Servizo de Accion Social, Cultural e Deportes. Seccion de Educacion, Cultura e Deportes

Aprobacion das bases do Programa F0104/2024

Por acordo da Xunta de Goberno do 20 de outubro de 2023, aprobdronse as Bases reguladoras do programa de sub-

vencions a entidades deportivas da provincia sen animo de lucro, para infraestruturas e equipamento deportivo durante o ano
2024, que se transcriben deseguido:

BASES REGULADORAS DO PROGRAMA DE SUBVENCIONS A ENTIDADES DEPORTIVAS DA PROVINCIA, SEN ANIMO DE
LUCRO, PARA INFRAESTRUTURAS E EQUIPAMENTO DEPORTIVO DURANTE O ANO 2024

Datos do programa

Unidade xestora Servizo de Accion Social, Cultural e Deportes
Seccion Seccion de Educacién, Cultura e Deportes
Anualidade 2024

Programa de subvencions a entidades deportivas da provincia sen &nimo de lucro, para infraestruturas e
equipamento deportivo durante o ano 2024

Denominacion

L Entidades de caracter deportivo sen fins de lucro, inscritas no Rexistro de Entidades Deportivas da Xunta de
Beneficiarios . - T L -
Galicia, legalmente constituidas e con domicilio fiscal na provincia da Corufia
Programa FO0104/2024
Aplicacion orzamentaria 0612/3420/781
Importe da convocatoria 575.000 €
p Este importe podera ser obxecto de modificacion orzamentaria.
Importe do orzamento de gastos Minimo 5.000 €, méaximo 50.000 €

Importe da subvencion que se ha conceder De 1.000 € a 40.000 €

Importe solicitado Do 20% ao 80% do orzamento de gastos subvencionable
Coeficiente de financiamento Variable entre 0,20 e 0,80
Gasto anticipado Si, sera de aplicacion o establecido na disposicién adicional das Bases Xerais.

Exposicion de motivos

A Deputacion da Coruna, no marco das stias competencias, destina importantes recursos a actividade de fomento,
principalmente mediante a concesion de axudas econdmicas orientadas a promocioén de actividades e investimentos, e
mantemento de centros e servizos considerados de interese publico, coa finalidade de contribuir a que as entidades da
provincia acaden os obxectivos que lles son propios e de fomentar a participacion da cidadania nos distintos ambitos de
actuacion e promover a igualdade de xénero.

1.- BASES XERAIS

Bases Xerais reguladoras dos programas de subvencions da Deputacién Provincial da Coruna, aprobadas por resolucién

do presidente da Deputacion nimero 34561 do 14 de setembro de 2023 (BOP numero 178, luns, 18 de setembro de
2023).

2.- BASES ESPECIFICAS

Base 1. Obxectivos e réxime xuridico especifico.
1.1.- Obxectivos

A Deputacion da Coruna, no marco das suas competencias, destina importantes recursos as actividades, principal-
mente mediante a concesion de axudas econdmicas orientadas a apoiar o financiamento e promocion de actividades e
investimentos no eido do deporte. Esta convocatoria pretende apoiar as entidades deportivas sen animo de lucro para que
poidan mellorar as suas instalaciéns e dotarse do equipamento necesario para mellorar a sta practica deportiva.

1.2.- Réxime xuridico especifico:

— Lei 3/2012, do 2 de abril, do deporte de Galicia.

— Lei 1/2002, do 22 de marzo, reguladora do dereito de asociacion.
Base 2. Obxecto

Este programa vai dirixido as entidades de caracter deportivo sen fins de lucro, inscritas no Rexistro de Entidades
Deportivas da Xunta de Galicia, legalmente constituidas e con domicilio fiscal na provincia da Coruna que cumpran 0s re-
quisitos desta convocatoria e 0s requisitos establecidos na Ordenanza xeral de subvencions e transferencias no momento
de presentaren a solicitude.

As axudas econémicas obxecto da presente convocatoria destinaranse a realizacion de investimentos deportivos direc-
tamente relacionados coa modalidade coa que figure inscrita no rexistro de entidades deportivas.

Unicamente seran obxecto de axuda os gastos por adquisicion, rehabilitacion ou mellora de instalaciéons propias da
entidade; obra nova; bens inventariables; e equipamentos.

No caso de adquisicion, rehabilitacion ou mellora de instalacions e obra nova as instalacions deberan ser propias, non
alugadas nin cedidas.

Ambito temporal

Os gastos que se subvencionen conforme a esta convocatoria seran os que se realicen no periodo comprendido entre
0 1 de xaneiro de 2024 e o 31 de decembro de 2024. Os xustificantes de gasto deberan ser emitidos nas datas sinaladas
na base especifica 8 (prazo de xustificacion).

As entidades beneficiarias da subvencion poderan solicitar a prérroga para a realizacion do investimento, despois da
peticion razoada. A solicitude de prorroga podera presentarse ata o 15 de decembro de 2024 as 14:00 h.

Concedida a prérroga, na certificacion de gastos realizados poderan incluirse gastos realizados con posterioridade ao
31 de decembro de 2024, con data limite do 15 de abril de 2025.

Base 3. Gastos subvencionables

CONTA DESCRICION DA CONTA, SEGUNDO O PXCPENL
211 Construciéns (edificios e outras construciéns para uso deportivo)
216 Material deportivo inventariable:'colchonetas, pesas, baléns medicinais, porterias, canastras, rings, marcadores, tatamis ou similares; equipamento
téxtil inventariable (petos electronicos, traxes de neopreno, etc.).
218 Elementos de transporte (vehiculos, remolques, embarcacions: adquisicion, adaptacion, rotulacion)
219 Outro inmobilizado material (equipos electrénicos para a mellora da practica ou rendemento deportivo)

Base 4. Compatibilidades e exclusions
As subvencions deste programa:

— Son compatibles con outras subvencidns, axudas, ingresos ou recursos para a mesma finalidade, procedentes de cal-
quera outra administracién ou ente publico ou privado, nacional, da Unién Europea ou de organismos internacionais.

— Son incompatibles coa presentacion de solicitudes aos programas FO103A/2024, FO103B/2024, FO103C/2024,
F0103D/2024 da Deputacion Provincial da Coruna.

Exclusions especificas do programa F0104/2024

Non seran obxecto de subvencion neste programa:

— Os investimentos subvencionados no exercicio anterior que non foran xustificados.
— A adquisicion de material funxible.

— 0 equipamento informatico e telefonia.

— As obras, edificios e outras construciéns que non tenan uso deportivo: cafeterias, bufetes ou similares do local
social, ou calquera outra que non sexan destinadas a uso deportivo.

— Os gastos derivados doutras actividades realizadas polo club.
— Os investimentos culturais, de promocién econémica, de servizos sociais e de turismo.

— Os gastos financeiros e de xestoria.

Base 5. Entidades solicitantes

Poderan participar nesta convocatoria as entidades de caracter deportivo sen fins de lucro, inscritas no Rexistro de
Entidades Deportivas da Xunta de Galicia, legalmente constituidas e con domicilio fiscal na provincia da Coruna que cum-
pran os requisitos desta convocatoria e os requisitos establecidos na Ordenanza xeral de subvencidns e transferencias no
momento de presentaren a solicitude.

Entidades excluidas:

— Persoas ou entidades que foran sancionadas ou condenadas por resolucién administrativa ou sentenza firme pola
comision de condutas discriminatorias nos termos dispostos na Lei organica 3/2007, do 22 de marzo, para a
igualdade efectiva entre mulleres e homes, na Lei organica 1/2004, do 28 de decembro, de medidas de proteccion
integral contra a violencia de xénero, asi como no Decreto lexislativo 2/2015, do 12 de febreiro, polo que se aprobou
o Texto refundido das disposicions legais da Comunidade Auténoma de Galicia en materia de igualdade.

— Persoas ou entidades que utilicen na sua actividade linguaxe sexista ou empreguen a imaxe da muller como reclamo
ou connotaciéns de tipo sexual ou denigrante segundo o disposto no Decreto lexislativo 2/2015, do 12 de febreiro

— As federacions deportivas

— Os clubs deportivos, que foran sancionados pola federacion deportiva correspondente no ano anterior a convocato-
ria, cando a sancion tefia a sua orixe en condutas violentas, racistas, xenéfobas ou intolerantes provocadas polas
persoas espectadoras e asistentes.

— As entidades que discriminen nos premios ou reconecementos que outorguen as persoas deportistas por razén de xénero.

— As entidades que non tenan adaptados os seus estatutos a Lei 3/2012, do 2 de abril, do deporte de Galicia, no
momento da solicitude.

— As entidades deportivas que non tefan actualizados os datos da sua xunta directiva no Rexistro de Entidades
Deportivas de Galicia, segundo a normativa vixente.

Base 6. Compromisos e obrigas especificas
A) Compromisos e obrigas de publicidade
As entidades beneficiarias deberan cumprir os seguintes compromisos e obrigas:

1.- Colaborar e prestar a sia imaxe a aqueles programas ou actividades que o precisen, cando sexa requirido pola
Deputacion Provincial da Coruna. Para a sua acreditacion achegarase declaracion responsable.

2.- Incluir o logotipo da Deputacion en calquera comunicacion ou publicacién das acciéns desenvolvidas asi como
a informacion ou material de promocién deportiva da entidade (para o obxecto subvencionado). Para a sua acreditacién
achegarase declaracion responsable.

3.- Incluir o logotipo da Deputacion na paxina web e/ou redes sociais (no caso de que a entidade dispona destes
medios). Para a suUa acreditacion achegarase ligazon.

4.- No caso de adquisicion de equipamento, debera incluir o logotipo da Deputacion da Coruiia, nun lugar perfectamente
visible cunha medida minima 153mm x 62mm (ou medida proporcional por tamano). Para a sua acreditaciéon achegarase
fotografia.

5.- No caso de adquisicién de vehiculos, deberan estar rotulados, nos 4 costados do vehiculo, o anagrama da Deputa-
cién da Coruna, xunto co texto “vehiculo subvencionado pola Deputacién da Coruna”, cunha medida minima de 800mm x
291mm. Para a sua acreditacion achegarase fotografia.

6.- No caso de obras con subvenciéns superiores a 3.000,00 €, deberan colocar unha placa de 50x40 cm. co logotipo
da Deputacion facendo constar ao seu cardn o texto: “Obra subvencionada pola Deputaciéon da Coruia”. Para a sua acre-
ditacién achegarase fotografia.

En todo caso o logotipo tera que ir nun lugar visible e o seu tamarfio debera coincidir co logotipo de maior tamano
dos outros colaboradores (agas no caso das camisetas que tefien o seu tamano establecido) e debera ter as seguintes
caracteristicas:

— cor PANTONE 2757C C:100 M:81 Y:00 K:51
— tipografia Aller Regular Bold, Light.

— No caso de que a cor de fondo sexa escura (roupa, lonas, etc), a cor do logotipo sera branca. Non servira ningun
outro logotipo ou escudo ou anagrama que non sexa o descrito anteriormente. Pédese descargar da paxina web
en (https://www.dacoruna.gal/documentacion/logos/logotipos).

A non acreditacion das obrigas de publicidade recollidas nalgtn dos puntos 3, 4, 5 e 6 anteriores dara lugar a reducion
dun 25% do importe da subvencidon a aboar.

As obrigas de publicidade entenderanse desde a data de concesion ata o pagamento da subvencion, agas a inclusion
do logotipo da Deputacion nas obras e no equipamento adquirido que debera permanecer un minimo de cinco anos, no caso
de obras, ou de dous anos, no caso do resto do equipamento.

B) Outros compromisos e obrigas

1.- No caso de obras, invitar & Deputacion Provincial da Corufa a inauguracion da obra subvencionada. Para a sua
acreditacion achegarase declaracion responsable.

2.- Destinar os bens aos fins concretos para os que foi concedida a subvencion durante un periodo minimo de cinco
anos, no caso de inmobles, ou de dous anos, no caso de bens inventariables. Para a sua acreditacion achegarase decla-
racion responsable.

3.- Contar coas licenzas e autorizacions preceptivas para os efectos do cumprimento da legalidade urbanistica e do
respecto e proteccion do patrimonio histérico artistico e do medio ambiente. No seu caso, as ditas licenzas e autorizacions
seran requiridas na xustificacion da subvencion. Para a sua acreditacion achegarase declaracion responsable.

4.- No caso de execucion de obras en locais, usaran a lingua galega nos elementos de sinalizacion internos e externos.
Toda a sinalética dos espazos e mobiliario dos locais debera estar en lingua galega, sen que iso exclia a posibilidade
de estar tamén noutras linguas. Desde a Deputacion farase seguimento especifico para comprobar o cumprimento desta
obriga. Para a sua acreditacion achegarase declaracion responsable.

Base 7. Valoracion das solicitudes e concesion

A concesion das subvenciéns realizarase mediante réxime de concorrencia competitiva e sera aprobada por resolucién
da presidencia, polo procedemento de concesion provisional/definitiva regulado nas bases xerais destas axudas.

A cantidade que se concedera sera a suma agregada dos diferentes criterios e as suas respectivas ponderacions,
tendo en conta os limites maximos e minimos cuantitativos e porcentuais establecidos, asi como o redondeo ao céntimo
das cantidades resultantes.

Esta cantidade en ninglin caso podera superar os 40.000 €.

A seleccion das peticions e a contia das subvenciéns determinarase despois da consideracion dos proxectos, de
acordo cos baremos establecidos nesta convocatoria.

Para a revision das solicitudes, o baremo e puntuacién destas crearase unha comision técnica, que estara composta
por tres persoas expertas e de reconecida traxectoria no ambito deportivo obxecto desta convocatoria, que non tehan
relaciéon con ningun dos solicitantes nin relacién directa cos proxectos que se poidan presentar.

Esta comision podera proponer a exclusion de solicitudes por inadecuacion argumentada destas ou falta de calidade
minima dos proxectos para os que se solicita a axuda.

A entidade debera completar todos os apartados dos modelos da memoria, para posibilitar a adecuada valoracion das
solicitudes. Non se teran en conta para a puntuacion -nin se fara requirimento deles- aqueles aspectos da memoria non
acreditados ou non informados debidamente polo solicitante.

VALORACION DIRECTA DE DATOS: ata 70 puntos

Valoraranse 0s seguintes aspectos referidos a 1 de novembro de 2023::
* Coeficiente de financiamento derivado da solicitude: ata 20 puntos.

* Anos de actividade continuada da entidade: ata 5 puntos

* Numero de categorias inferiores da entidade: ata 10 puntos.

* Ndmero de licenzas femininas da entidade: ata 10 puntos.

* Numero de licenzas masculinas da entidade: ata 10 puntos.

* Nudmero de socios da entidade: ata 5 puntos.

* Numero de habitantes do concello no que tefa a sede a entidade: ata 10 puntos.
VALORACION DA COMISION TECNICA: ata 30 puntos

Valoraranse no informe técnico correspondente, os seguintes aspectos.

* A necesidade e contribucidon real do investimento presentado para o mellor desenvolvemento das actividades da
entidade.

* 0O uso deste investimento para as categorias inferiores.
* A vida util ou tempo de aproveitamento do investimento subvencionado.
* A posibilidade de utilizacion do investimento por entidades distintas da solicitante.

A Comision de Valoracion Técnica tera acceso, @ memoria de actividades, e & demais documentacién necesaria para a
sUa valoracion.

Base 8. Prazo de xustificacion

A xustificacion podera presentarse a partir do dia seguinte a publicacion da resolucion de concesion definitiva das
subvenciéns no BOPR O prazo para a xustificacion das subvenciéns rematara o dia 31 de marzo de 2025, as 14:00 horas.

Para as subvencions que teiian concedida unha prérroga, o prazo de xustificacion rematara o dia 16 de maio de 2025,
as 14:00 horas.

Disposicion adicional primeira
A presentacion dunha solicitude de subvencion sup6n a aceptacion das correspondentes bases reguladoras.
Disposicion adicional segunda

En ninguln caso a convocatoria xerara dereito a favor das entidades solicitantes mentres non se dean as condicions
orzamentarias, procedementais e xuridicas de aplicacion.

Disposicion final
As presentes bases estan condicionadas a aprobacion definitiva do Plan Estratéxico de Subvencions da Deputacion
Provincial da Coruiia 2024. En consecuencia non podera adoptarse acto ou acordo que implique directa ou indirectamente

a concesion da subvencién, nin polo tanto o compromiso ou disposicién do gasto, ata que non se acredite a aprobacién do
dito Plan Estratéxico de Subvencions.

3.- ANEXOS DOCUMENTACION
ANEXO |- Documentacion da solicitude.

* Declaracion de estar legalmente constituida antes de presentar a solicitude, de dispor de estatutos debidamente
inscritos no rexistro publico correspondente e adaptados a lexislacion vixente.

* Certificacion do acordo de solicitude e do nomeamento da persoa representante para a relacion coa Deputacién

* Acreditacion da delegacion da Presidencia ou persoa en quen delegue na que se especifique o0 alcance desta
delegacion.

* Solicitude de autorizacion, se procede, en caso de que a persoa solicitante concerte a execucion total ou parcial da
actividade ou proxecto subvencionado con persoas fisicas ou xuridicas vinculadas & entidade (segundo o disposto
no artigo 29.7, d, da Lei Xeral de subvenciéns e artigo 68 do Regulamento desta lei aprobado por RD 887/2006, do
21 de xullo)

* No caso de que algunha das actividades que execute a entidade solicitante implique o contacto habitual con me-
nores de idade, certificacion de que comprobou que o persoal ao seu cargo non foi condenado por sentenza firme
por ningun delito contra a liberdade e indemnidade sexual, que inclie a agresién e abuso sexual, acoso sexual,
exhibicionismo e provocacién sexual, prostitucién e explotacion sexual e corrupcién de menores, asi como trata de
seres humanos. Igualmente, para o persoal que se incorpore con posterioridade as actividades subvencionadas,
compromiso de facer a comprobacién a que se refire este apartado.

No caso de que a realizacion das actividades non implique o contacto habitual con menores de idade, deberan
achegar unha certificacion da entidade neste senso.

* No caso de asociaciéns, certificacion do nimero de socios/as da entidade.

* Certificacions das administracions tributarias correspondentes e da Tesoureria da Seguridade Social nas que se
acredite que a entidade esta ao corrente nas stas obrigas tributarias e coa Seguridade Social. Podera omitirse a
presentacion desta documentacion sempre que autorice expresamente na Plataforma SUBTEL a consultas tributa-
rias € non se opofa a consulta de datos da Seguridade Social.

* Declaracion de non estar incursa en ningunha das prohibicions previstas no artigo 10 da Lei 9/2007, do 13 de xufo,
de subvenciéns de Galicia.

* Declaracion do emprego da lingua galega na presentacion, desenvolvemento e difusion social do proxecto.

* Memoria explicativa do investimento que contera os seguintes aspectos:

*

*

- Estrutura social da entidade, 6rganos de goberno, paxina web e redes sociais.

- Obxecto da subvencion.

- Descricién do proxecto subvencionado: nimero e descricion das actividades deportivas as que adicara o investi-
mento, localizacion do investimento (local de custodia e titularidade do local) e nimero de persoas usuarias do
investimento e perfil.

- Enumeracion e descricion de todo o investimento solicitado.

- Xustificacién do investimento solicitado para o mellor desenvolvemento das actividades da entidade.

- Xustificacién do uso deste investimento para o deporte base.

- Xustificacion do investimento solicitado para favorecer o deporte adaptado ou ao deporte inclusivo.

- Vida util ou tempo de aproveitamento do investimento subvencionado (indicar nimero de anos ou meses)

- Posibilidade de utilizacién do investimento por entidades distintas da solicitante (indicando o nome das entidades
e o tipo de colaboracion).

Compromiso de manter a adscricién do ben as fins que motivaron a concesion da subvencién, por un prazo minimo
de cinco anos, no caso de inmobles ou de dous anos no caso de bens inventariables.

Compromiso, cando corresponda, de inscribir o ben no rexistro publico correspondente, con indicacién da subvencion
obtida e do periodo de adscricion do dito ben as fins previstas.

Orzamento estimado dos gastos derivados da realizacion do investimento, desagregado por conceptos.
Importe da subvencién solicitada, que non podera superar o 80% do orzamento de gastos.
Declaracion doutras subvenciéns ou ingresos publicos ou privados solicitados e/ou obtidos para 0 mesmo obxecto.

Certificacion expedida pola federacion autonémica na que consten os datos de licenzas da entidade a 1 de novem-
bro de 2023 na modalidade deportiva pola que solicita subvencion.

Declaracién do nuimero de inscricion no Rexistro de Entidades Deportivas da Xunta de Galicia.
Coeficiente de financiamento derivado da solicitude.
Anos de actividade continuada da entidade.

Numero de licenzas de deporte adaptado da entidade.

Ademais da documentacion anterior deberan achegar:

*

*

*

Declaracién do nimero de licenzas femininas da entidade.
Declaraciéon do nimero de licenzas masculinas da entidade.

Declaracion do nimero de socios da entidade.

No caso de obras:

*

Resumo do orzamento de execucién por capitulos ou memoria valorada, ainda que unha vez concedida a axuda, de
ser legalmente necesario, requirirase para xustificar, a achega do proxecto técnico. No caso de solicitar a axuda para
unha fase da obra, definirase a fase no informe técnico e garantirase que € susceptible de utilizacion independente
€ a posibilidade de continuidade da obra por contar con financiamento.

Declaracién de ter acreditada a propiedade sobre o ben inmoble.

Compromiso de obtencidon de licenzas e autorizaciéns preceptivas para os efectos do cumprimento da legalidade
urbanistica e do respecto e proteccion do patrimonio histérico-artistico e do medio.

No caso de discrepancia entre os datos declarados pola entidade e os datos que constan nas certificacions da federacion
competente, tomaranse como validos os datos que figuren nas certificacions.

A entidade debera completar todos os apartados dos modelos da memoria, para posibilitar a adecuada valoracion das
solicitudes. Non se valoraran aqueles aspectos non acreditados ou informados debidamente pola entidade solicitante.

A entidade debera presentar obrigatoriamente a documentacion requerida segundo as plantillas ou modelos que figuran
na plataforma Subtel.

ANEXO II- Documentacion da xustificacion

* Certificacions das administracions tributarias correspondentes e da Tesoureria da Seguridade Social nas que se
acredite que a entidade esta ao corrente nas stas obrigas tributarias e coa Seguridade Social. Podera omitirse a
presentacion desta documentacion sempre que autorice expresamente na Plataforma SUBTEL a consultas tributa-
rias e non se opofia a consulta de datos da Seguridade Social.

* Certificacion dos gastos realizados. No caso de entidades publicas beneficiarias, este documento tera o caracter de
certificacion expedida polo érgano responsable da contabilidade; nas restantes entidades debera asinalo conxunta-
mente a persoa que exerza as funcions financeiras ou de tesoureria e a persoa que exerza a representacion legal
da entidade respectiva. Este documento debera descargarse dende a plataforma SUBTEL logo de ter completada na
mesma a “Relacion de gastos” cos datos dos xustificantes de gasto.

* Relacion detallada de todos os ingresos concedidos por outras administracions publicas ou entidades privadas
para o mesmo obxecto, con indicacion do seu importe e procedencia, asi como dos ingresos propios afectados
a actividade subvencionada, ou, pola contra, declaracién de non ter outros ingresos publicos ou privados para o
mesmo obxecto. No caso de entidades publicas beneficiarias, este documento debera ter o caracter de certificacion
expedida polo 6rgano responsable da contabilidade; no caso de persoas beneficiarias privadas, deberan asinalo as
persoas que exerzan a responsabilidade de tesoureria e a representacion legal da entidade.

* Declaracién de non ter pendente de xustificacién ningunha outra axuda da Deputacion na que xa rematara o prazo
para a presentacion de xustificantes.

* A entidade indicara se esta ou non exenta do IVE e se esta suxeita a regra de rateo a porcentaxe deducible, xa que
s6 podera terse en conta o cargo co dito imposto cando sexa soportado pola entidade e na porcentaxe que non fora
deducible.

* Designacion de conta bancaria da entidade no modelo aprobado pola Deputacién da Coruna e certificado acreditati-
vo da titularidade da conta emitido e asinado electronicamente pola entidade bancaria correspondente. En caso de
que estes datos xa consten no ficheiro de terceiros da Deputacidn, non resultara preciso achegar estes documentos.

* Acreditacion do cumprimento das obrigas de publicidade contempladas na base 6: compromisos e obrigas especificas.

* No caso de que o gasto sexa superior a 15.000 € (IVE excluido) no caso da prestacion de servizos ou subministra-
ciéns ou superior a 40.000 € (IVE excluido) nos contratos de obras, nos termos do artigo 31.3. da Lei 38/2003,
do 17 de novembro, xeral de subvenciéns, conforme co disposto na Lei galega 12/2011, do 26 de decembro, de
medidas fiscais e administrativas, debera achegar os tres orzamentos solicitados, e a motivacion da contratacion da
empresa seleccionada.

* Memoria xustificativa do cumprimento das condicidons impostas na concesiéon da subvencién con indicaciéon dos
investimentos realizados, dos beneficiarios e dos resultados obtidos, e detalle dos ingresos ou subvencions que
financiasen o investimento subvencionado, con indicacion do seu importe e orixe. A memoria debera reflectir expre-
samente os seguintes termos: obtencién de licenzas preceptivas e cumprimento de normas contractuais e acredita-
rase a recepcién da obra ou o equipamento.

* No caso de proxectos subvencionados en anos sucesivos, presentarase unha declaracién de que os xustificantes
que se achegan son distintos dos xa presentados en exercicios anteriores.

* Declaracién do acordo de aprobacién da/s factura/s polo érgano competente da entidade beneficiaria.

* Acreditacion do uso da lingua galega nos soportes de difusion das actividades subvencionadas.

Ademais da documentacion anterior, e segundo a natureza do investimento, deberan achegar a seguinte documentacion:
No caso de equipamento:

* Certificacion da recepcion do equipamento, detallando os bens adquiridos e indicando que se incluiron no inventario
da entidade.

* Facturas do equipamento que deberan achegar na relacion de gastos.

* Fotografia do equipamento.

No caso de obras:

* Autorizaciéns ou licenzas preceptivas, no seu caso.

* Proxecto técnico ou memoria valorada cando as normas especificas o requiran.

* Certificacions de obra subscrita por técnico colexiado competente, no suposto de obra maior.

* Acta de recepcion, identificando as obras realizadas.
* Facturas do investimento que deberan achegar na relacion de gastos.

* Fotografia do investimento.

A Coruna, 20 de outubro de 2023.
O presidente, A secretaria,

Valentin Gonzalez Formoso Amparo Taboada Gil

2023/8431

